orzamenfos
2025

A PERSPECTIVA DE XENERO
NO ANTEPROXECTO DE LEI DE
ORZAMENTOS PARA O ANO 2025

Informe de Impacto de Xénero







orzamentos XUNTA
0% DE GALICIA

II. APERSPECTIVA DEXENERO NO ANTEPROXECTO DE LEI
DE ORZAMENTOS PARA O ANO 2025

Os orzamentos pUblicos son un instrumento de politica econdmica e social que reflic-
te as prioridades en relacion co benestar da poboacion e o desenvolvemento da comuni-
dade, asi como o seu compromiso cos dereitos humanos de mulleres e homes.

Un orzamento con perspectiva de xénero ou sensible ao xénero é unha aplicacion da
transversalizacion de xénero no proceso orzamentario. Significa unha avaliacion dos orza-
mentos baseada no xénero, incorporando a perspectiva de xénero en todos os niveis do
proceso orzamentario e aplicando unha reestruturacion de ingresos e gastos coa finalidade
de promover a igualdade de xénero. Por iso:

- E unha forma de vincular a politica de igualdade de xénero coa politica macroeco-
nomica.

- Baséase na premisa de que os orzamentos non son neutrais ao xénero

- No seu proceso mais avanzado debe aplicarse tanto a recadacion de ingresos como
aos gastos.

- Comeza coa andlise do impacto do orzamento en mulleres e homes e avanza para
integrar o xénero na planificaciébn orzamentaria.

- Constitle unha forma de acelerar a transversalizacion de xénero.

- Non significa un orzamento separado para as mulleres, significa orzamentacion cen-
trada nas persoas.

- Permite unha mellor focalizacion e, polo tanto, unha asignacion mais eficiente do
gasto pUblico.

- Implica levar a cabo unha avaliacion posterior dos resuttados do orzamento.

- Require a participacion de mais partes interesadas e, polo tanto, afonda procesos
democraticos.

- Pode aplicarse a lifas orzamentarias especificas ou a programas orzamentarios.

- O seu obxectivo final € que se aplique un enfoque sensible ao xénero en todos os
aspectos de todos os procesos orzamentarios.

A elaboracion de orzamentos con perspectiva de xénero non trata s6 do seu con-
tido, tamén se trata dos procesos involucrados na elaboracion do orzamento, para que

incllan andlises, consultas e reaxustes que permitan ter en consideracion as distintas nece-
sidades de mulleres e homes.

A Orde do 17 de xuho de 2024 pola que se ditan instrucions para a elaboracion dos
orzamentos xerais da Comunidade Autonoma de Galicia para o ano 2025 (DOG nim.
|17 do 18/06/2024), indica que “(..)os orzamentos para 2025 recolleran unha vision con
enfoque PEG, as como unha vision transversal das politicas de gasto con perspectiva de
xénero, impacto na infancia e un informe do orzamento en clave de obxectivos da Axenda
2030 e a transicion ecoloxica’. Neste senso, compre sinalar que dentro dos obxectivos da
Axenda 2030, a lgualdade de xénero constitle un ODS especifico, o ODS 5, que ademais
é transversal aos demais ODS, posto que as desigualdades de xénero se manifestan en
todas e cada unha das dimensions do desenvolvemento sustentable.

Por outra banda, tamén recolle no seu artigo 5. Un que na elaboracion dos orzamen-
tos participara un Grupo de analise de xénero que analizara o impacto dos programas
de gasto na erradicacion das fendas de xénero detectadas e realizard as recomendacions
precisas para a incorporacion da perspectiva de xénero aos orzamentos.

No artigo 9.Seis, indicase que a Direccion Xeral da Promocion da Igualdade, en cola-
boracion coa Direccion Xeral de Orzamentos e Financiamento autonémico e do Instituto
Galego de Estatistica (IGE), elaborara un informe que permita cofecer a situacion diferen-
cial de mulleres e homes en relacion cos distintos ambitos prioritarios de intervencion e a
analise do impacto de xénero dos diferentes programas de gasto.

O VIl Plan Estratéxico de Galicia para a igualdade de oportunidades entre mulleres e
homes 2022-2027 aprobado polo Goberno galego recolle entre as prioridades de actua-
cion consolidar a transversalidade de xénero nos orzamentos.

Por todo isto, trabéllase co obxectivo de incorporar, de xeito transversal, a igualdade
de xénero nas fases de elaboracion, execucion e liquidacion do orzamento, creando unha
cultura de elaboracion orzamentaria na que, de xeito paulatino, cada centro xestor sexa
consciente da pertinencia de xénero e do potencial efecto dos seus programas de gasto
na consecucion da igualdade entre mulleres e homes.

Xa que, dende o punto de vista orzamentario, a introducion da perspectiva de xéne-
ro constitle unha oportunidade para avanzar cara un orzamento orientado a resultados,
permitindo conseguir unha maior igualdade, pero tamén unha maior eficiencia econdbmica
e, polo tanto, desehando politicas mais efectivas que contriblian & reducion das desigual-
dades de xénero.

